
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u šest slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

ZenicaZenica

Dana 03.09.2024. godine, u 19,00 sati, u ulici Željeznička, od strane lica M.I. (2000) iz Zenice, izvršeno je krivično djelo "Posjedovanje i

omogućavanje uživanja opojnih droga". Prilikom pregleda od strane policijskih službenika Policijske stanice Centar kod istog su pronađena

dva upakovana sadržaja praškaste materije bruto težine 0,75 grama i dvije tablete, koji svojim izgledom asociraju na opojnu drogu.

Pronađeni predmeti su oduzeti, a lice lišeno slobode i zadržano u prostorijama za zadržavanje.

KakanjKakanj

Dana 03.09.2024. godine, u 18,05 sati, putem telefona dežurnom policijskom službeniku Policijske stanice Kakanj obratila se G.F. (1964),

iz Kaknja, te prijavila da je u vremenu od 17,00 do 17,45 sati, od strane nepoznatog lica izvršeno krivično djelo "Krađa", kojom prilikom

je iz prostorija Osnovne škole "Hamdija Kreševljaković" u ulici Šehida, otuđen električni romobil, vlasništvo njene unuke, rođena 2011.

godine. Daljnji rad na dokumentovanju krivičnog djela nastavili su policijski službenici Policijske stanice Kakanj, uz upoznavanje

dežurnog tužioca.

ZavidovićiZavidovići

Dana 03.09.2024. godine, u 11,00 sati, u ulici Mehmed-paše Sokolovića, u službenim prostorijama Policijske stanice Zavidovići, od strane

lica S.S. (1998) iz Žepča, izvršeno je krivično djelo "Posjedovanje i omogućavanje uživanja opojnih droga". Prilikom pregleda kod lica je

pronađen jedan upakovan sadržaj biljne materije koja svojim izgledom asocira na opojnu drogu "Marihuana". Pronađena materija je

oduzeta, a lice lišeno slobode i zadržano u prostorijama za zadržavanje.

Dana 03.09.2024. godine, u 10,45 sati, putem telefona, dežurnom policijskom službeniku Policijske stanice Zavidovići obratio se F.U.

(1968) iz Zavidovića, te prijavio da je u mjestu Rujnica, u toku dana, od strane nepoznatog lica izvršeno krivično djelo "Teška krađa" u

kuću vlasništvo istog, kojom prilikom je otuđen manji iznos novca. Policijski službenici Policijske stanice Zavidovići izvršili su uviđaj, uz

upoznavanje dežurnog tužioca.

TešanjTešanj

Dana 03.09.2024. godine, u 08,50 sati, putem telefona dežurnom policijskom službeniku Policijske stanice Tešanj, obratio se K.E. (1987)

iz Mračaja, te prijavio da je u toku noći 02/03.09.2024. godine, od strane nepoznatog lica izvršeno krivično djelo "Teška krađa", kojom

prilikom je oštećen aparat za novac, samouslužne auto praonice koja se nalazi u sklopu benzinske pumpe "Hifa", Mračaj, vlasništvo DOO

"POUSORJE", otuđivši neutvrđenu količinu novca. Uviđaj su izvršili policijski službenici Policijske stanice Tešanj, uz upoznavanje dežurnog

tužioca.

ŽepčeŽepče

Dana 03.09.2024. godine, u 01,00 sati, u prostorijama Policijske stanice Žepče,od strane lica D.M. (1988) iz Nemile, izvršeno je krivično

djelo "Posjedovanje i omogućavanje uživanja opojnih droga". Prilikom pregleda lica od strane policijskih službenika Policijske stanice

Žepče pronađen je jedan upakovan sadržaj praškaste materije koja svojim izgledom asocira na opojnu drogu "Speed". Pronađena materija

je oduzeta, a lice lišeno slobode i zadržano u prostorijama za zadržavanje.

Dana 03.09.2024. godine, u 12,35 sati, putem telefona dežurnom policijskom službeniku Policijske stanice Žepče obratio se J.J. (1970) iz

Žepča, te prijavio da je dana 31.08.2024 godine, oko 12,30 sati, na regionalnoj cesti Perkovići-Novi Šeher, od strane nepoznatog lica

izvršeno krivično djelo "Izazivanje opće opasnosti", tako što je isto pucalo iz vatrenog oružja, pištolja dok se nalazilo u svadbenoj koloni i

tom prilikom oštetilo njegovo putničko motorno vozilo, marke "VW EOS". Uviđaj su izvršili policijski službenici Policijske stanice Žepče,

koji nastavljaju daljnji rad na dokumentovanju krivičnog djela.

 

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodilo se jedanaest saobraćajnih nezgoda u kojima su tri lica zadobila lakše tjelesne povrede,

dok je na vozilima pričinjena materijalna šteta.

